
Pisortat sullississutaasa suliakkiissutigineqarnerannik atuinermi iluaqutaasunik qulaajaalluni 

UPA2021-mut naassuiaasiornissamik Naalak-kersuisut peqquneqarnissaannik Inatsisartut 

aalajangiiffigisassaattut siun-nersuut, assersuutigalugu eqqiaaneq, aqqusinernik 

aserfallatsaaliuineq, il-lunik aserfallataaliuineq utoqqarnillu paaqqinninneq. Nassuiaat 

misileraallu-ni aaqqissuussisinnaanrmut inassuteqaatinik kiisalu misileraalluni aaqqissu-

ussinernik avammut suliakkiissutigineqarluarsinnaasunik nalilersuinermut inassuteqaatinik 

imaqassaaq.  

 (Inatsisartunut ilaasortaq, Tillie Martinussen, Suleqatigiissitsisut)  

 

Inatsisartunut ilaasortap Tillie Martinussen, Suleqatigiisitsisut, aalajangiiffigisassatut siunnersuutaanut 

Siumumiit qujavugut, imatullu oqaseqarfigissallugu. 

 

Inuiaqatigiinni kalaallini pisortat suliffeqarfiutaasa suliaannik suliarinnittussarsiuussineq aallavigalugu 

ingerlataqarneq assigiinngitsutigut misilittagaqarfigineqarpoq, naak annikikkauartumik.  

Siumumiit Naalakkersuisut isumaqatigaagut pisortat sullivii qulakkerisuuussasut inuiaqatigiinni 

kiffartuussinerit pitsaanerpaamik ingerlanneqarnissaannut. 

Siunnersuuteqartup suliakkiissutaasinnaasut eqqartugai, soorlu eqqiaanerit, aqquserngit 

asserfallatsaalerneqarneri utoqqarnillu paaqqutarinninnerit ullumikkut amerlanertigut kommuuninit 

ingerlanneqarput. Taamaattumik uani mianersuutassat ilagaat ulluinnarni kommuunit suliassaqarfiinik 

akulerutinnginnissaq. 

Qitiusumik aqutsineq suliassani imaattuni mianersorfissaqarpoq. 

Kommuunit ilaanni kiffartuussinerit suliarinnittussarsiuussineq aallavigalugu ingerlanneqarput. Tassanilu 

misilittagarineqarput soorlu eqqagassalerinerit, busseqarneq allallu.  

Taamaakkaluartoq Siumumiit innuttaasunik toqqaannartumik sullissinerit, soorlu utoqqaat sullinneqarnerat 

assigisaasalu qajassuartumik sammineqartariaqartutut isigaagut. Tassani Danmarkimi pisartut 

assersuutigissallugit nunatsinni inukitsunnguusumi tulluanngilaq.  

 

Suliarinnittussarsiuussinernut tunngasunik misissuinernik ingerlataqartoqartartoq Naalakkersuisut 

oqaatigaat, taamaattumillu suliassat ataasiakkaat eqqarsaatigalugit suliartinnittussarsiuussinerit 

ingerlanneqartarnerat mattusimaneqanngilaq.  

Siumumiit Naalakkersuisut isumaqatigaagut akikillisaanerit pitsanngorsaanerillu ingerlanneqartuartari-

aqartut. Imaanngilarli suliassat namminersortunngorsarneqarneratigut tamatigut tamanna 

anguneqartassasoq. 

 

Naalakkersuisut isumaqatigaagut misissuinissamik aallartitsinissaq nukippassuarnik atuinermik 

kinguneqarsinnaasoq, taamaalillunilu aningaasartuutaanerata allaffissornikkullu ingerlatsinerup 

annertusinnaaneranik aamma kinguneqarsinnaasoq. 

Taamatut oqaaseqarluta Naalakkersuisut itigartitsinissamik innersuussutaa Siumumiit akuersaarparput. 

